
1. Cyflwyniad 
 
1.1 Diben, nodau a chwmpas  
 
1.1.1 Mae'r Memorandwm Cyd-ddealltwriaeth hwn yn nodi fframwaith i gefnogi'r 

gydberthynas waith rhwng Arolygiaeth Gofal Cymru (AGC), comisiynwyr yn y 22 
o awdurdodau lleol a'r saith bwrdd iechyd lleol yng Nghymru (y cyfeirir atynt fel y 
“Comisiynwyr”), ac unrhyw dimau / unedau comisiynu y mae gweithgareddau 
comisiynu wedi'u dirprwyo iddynt. 
   

1.1.2 Diben y fframwaith yw:  
• datblygu trefniadau cydweithio effeithiol er mwyn diogelu hawliau a hyrwyddo 

diogelwch, buddiannau a llesiant plant ac oedolion sy'n defnyddio 
gwasanaethau gofal cymdeithasol cofrestredig.  

• gwella effeithiolrwydd y comisiynwyr a'r rheoleiddiwr yn eu gwaith a'u 
swyddogaethau, sydd ar wahân ond yn gysylltiedig.    

• hyrwyddo a chynnal safonau uchel wrth ddarparu gwasanaethau 
rheoleiddiedig.  

 
1.1.3 Dyma'r nodau: 

 
• Nodi a rhannu dysgu o arfer effeithiol 
• Cydlynu gwaith (gweithgarwch monitro a sicrwydd) er mwyn defnyddio 

adnoddaumewn ffordd effeithlon ac effeithiol ac er mwyn lleihau'r baich ar 
wasanaethau/darparwyr gwasanaethau ac er mwyn osgoi dyblygu 
negeseuon ac anfon negeseuon sy'n gwrth-ddweud ei gilydd at ddarparwyr 
gan reoleiddwyr a chomisiynwyr.  

• Rhannu gwybodaeth a dealltwriaeth ar y cam cynharaf er mwyn diogelu, 
osgoi niwed, darparu cymorth, a datrys risgiau neu bryderon newydd yn 
gynnar – gan leihau risgiau ac osgoi, pan fo'n briodol ac yn bosibl, brosesau 
uwchgyfeirio a diogelu.  

• Egluro pryd, sut a pha wybodaeth rydym yn ei rhannu.   
 

1.1.4 Mae'r Memorandwm Cyd-ddealltwriaeth yn cefnogi trefniadau cydweithio'r 
comisiynwyr a'r rheoleiddiwr i bobl sy'n derbyn gwasanaethau sydd wedi'u 
cofrestru dan Ddeddf Rheoleiddio ac Arolygu Gofal Cymdeithasol 2016. 
Mae'r gwasanaethau dan y Ddeddf Rheoleiddio ac Arolygu Gofal Cymdeithasol a 
gynhwysir yn y Memorandwm Cyd-ddealltwriaeth hwn fel a ganlyn: 
• gwasanaethau cartrefi gofal 
• gwasanaethau canolfannau preswyl i deuluoedd 
• gwasanaethau maethu 
• gwasanaethau lleoli oedolion 
• gwasanaethau mabwysiadu 
• gwasanaethau cymorth cartref (yn cynnwys byw / tai â chymorth) 
• gwasanaethau llety diogel 
• gwasanaethau eirioli 

 
1.1.5 Nid yw'r Memorandwm Cyd-ddealltwriaeth yn cynnwys cydweithio ynghylch y 

canlynol: 



 
 

5 
 
 

• Plant sy'n derbyn gwasanaethau o dan Fesur Plant a Theuluoedd (Cymru) 
2010 – (gofalwyr plant a gofal dydd). 

• Rôl AGC wrth adolygu perfformiad awdurdodau lleol wrth gyflawni 
swyddogaethau gwasanaethau cymdeithasol.  

1.1.6 Nid yw'r Memorandwm Cyd-ddealltwriaeth hwn yn gwrth-wneud cyfrifoldebau a 
swyddogaethau statudol AGC a’r Comisiynwyr.  Nid yw'r Memorandwm Cyd-
ddealltwriaeth yn creu hawliau na rhwymedigaethau cyfreithiol; ei ddiben yw 
cytuno a dynodi llwybr gweithredu a rennir. Bydd cytundebau eraill (er enghraifft, 
cytundebau rhannu gwybodaeth, neu brotocolau cydweithio) yn bodoli ar wahân 
i'r Memorandwm Cyd-ddealltwriaeth hwn.  Nid yw'r Memorandwm Cyd-
ddealltwriaeth hwn yn diwygio nac yn newid y polisïau na’r cytundebau eraill hyn.   

 
1.1.7 Bydd y Memorandwm Cyd-ddealltwriaeth yn helpu darparwyr gwasanaethau i 

fod yn glir am ein trefniadau cydweithio a rhannu gwybodaeth. 
  

1.1.8 Bydd y Memorandwm Cyd-ddealltwriaeth yn helpu ein staff i wybod pryd a sut i 
gydlynu ein gwaith a rhannu gwybodaeth. 
 

1.2 Sylfaen Gyfreithiol 
 

1.2.1 Nodir y sylfaen gyfreithiol ar gyfer rhannu gwybodaeth yn y Protocolau Rhannu 
Gwybodaeth rhwng: 
• Arolygiaeth Gofal Cymru ac Awdurdodau Lleol Cymru  
• Arolygiaeth Gofal Cymru a Gwasanaeth Iechyd Gwladol Cymru.  

 
1.2.2 Mae'r Memorandwm Cyd-ddealltwriaeth hwn yn ystyried yn benodol wybodaeth 

ynghylch gwasanaethau wedi'u cofrestru dan y Ddeddf Rheoleiddio ac Arolygu 
Gofal Cymdeithasol a'r sylfaen gyfreithiol o fewn y Ddeddf hon sy’n darparu ar 
gyfer rhannu gwybodaeth rhwng AGC a’r Comisiynwyr.   
 

1.2.3 Yn ôl Rhan 9 o'r Ddeddf Rheoleiddio ac Arolygu Gofal Cymdeithasol, mae'n 
rhaid i gyrff rheoleiddiol ac awdurdodau perthnasol gydweithio os bydd hyn yn 
cael effaith gadarnhaol wrth ymarfer eu swyddogaethau perthnasol.  Gall 
gwybodaeth nad yw'n datgelu pwy yw’r person gael ei rhannu i gyflawni 
swyddogaethau'r corff arall.  Gall gwybodaeth sy'n datgelu pwy yw’r person gael 
ei rhannu os yw'r person y mae'r wybodaeth honno’n ymwneud ag ef yn 
cydsynio i’w rhannu, neu os bydd  yn angenrheidiol neu'n fuddiol er mwyn 
diogelu llesiant unrhyw berson.   
 

1.2.4 Mae Rhan 9 o’r Ddeddf Rheoleiddio ac Arolygu Gofal Cymdeithasol hefyd yn 
nodi bod yn rhaid i gyrff rheoleiddiol rannu gwybodaeth i ddiogelu llesiant 
unigolion. Gall gwybodaeth sy'n datgelu pwy yw’r unigolyn gael ei rhannu os 
yw'n diogelu llesiant unrhyw berson.  
 

1.2.5 Wrth dderbyn cais am wybodaeth a ddaeth gan bartner arall, mae'n rhaid rhoi 
ystyriaeth briodol i'r cais cyn ymateb. Mae'n rhaid i bob sefydliad sicrhau 
cydymffurfiaeth â deddfwriaeth diogelu data a phrosesau sefydliadol perthnasol 
(gan gynnwys ymateb i geisiadau am fynediad at ddata gan y testun, toriadau 
diogelwch data ac ati). Bydd hyn yn cynnwys sicrhau cydymffurfiaeth â pholisïau 

a phrosesau sefydliadol ar gyfer cyfnewid gwybodaeth yn ddiogel a Phrotocolau 
Rhannu Gwybodaeth AGC (Chwefror 2019, adolygwyd 2022). 

 
1.3 Gwerthoedd ac egwyddorion cydweithio 
 

Bydd AGC a’r Comisiynwyr yn gwneud y canlynol:  
• parchu hawliau dynol pobl a gweithio gyda'i gilydd i leihau niwed 
• bod yn rhesymol, yn deg ac yn gymesur 
• rhannu gwybodaeth mewn ffordd gyfreithiol, a bod yn atebol, yn dryloyw ac yn 

gynhwysol 
• trin pob darparwr yn gyfartal ac yn deg (boed yn awdurdod lleol yn fwrdd 

iechyd lleol, neu yn y sector preifat neu’r trydydd sector). 
 

2 Blaenoriaethau ar y Cyd a Meysydd Gwaith 
 

2.1 Rolau a gweithio mewn partneriaeth 
 

2.1.1 AGC yw rheoleiddiwr y gwasanaethau cofrestredig. Ei swyddogaeth yw cofrestru,     
arolygu, cymryd camau gorfodi a dadgofrestru gwasanaethau.  

 
2.1.2 Diben contract y Comisiynwyr â'r darparwr gwasanaethau yw sicrhau bod:  

• diwydrwydd daladwy priodol yn cael ei wneud (yn unol â chyfarwyddiadau 
ariannol / rheolau’r weithdrefn contract) i sicrhau y gall y darparwr fodloni 
gofynion y contract  

• y gwasanaeth yn diwallu anghenion a chanlyniadau dymunol y person a'i fod 
yn cael ei ddarparu'n ddiogel i'r bobl sy'n derbyn y gwasanaeth.   

 
2.1.3 Caiff gwybodaeth ei rhannu pan fyddwn yn credu ei bod yn berthnasol i 

swyddogaethau'r llall fel y maent yn berthnasol i gwmpas y Memorandwm Cyd-
ddealltwriaeth hwn. 

 
2.1.4 Bydd AGC yn rhannu gwybodaeth i alluogi’r Comisiynwyr i gyflawni eu   

swyddogaethau'n effeithiol o ran goruchwylio’r farchnad.  
  
 
2.2 Gweithgareddau ymgysylltu rheolaidd 
 
2.2.1 O leiaf bob chwarter, bydd cynrychiolwyr o AGC a’r Comisiynwyr (gan gynnwys 

cydlynwyr lleoli a swyddogion perthnasol eraill o fewn y Gwasanaethau Plant) yn 
cwrdd yn ffurfiol i drafod yn rhagweithiol ymarfer ac arloesedd cadarnhaol, a 
materion neu bryderon sydd ganddynt o bosibl am wasanaethau, darparwyr neu 
ddigwyddiadau penodol. Gall hyn fod drwy Baneli Monitro Rhyngasiantaeth ar y 
Cyd strategol a/neu Gylchoedd Ansawdd. 
 

2.2.2 Caiff y trefniadau mwyaf effeithiol ar gyfer cynnull y cyfarfodydd hyn eu cytuno 
gan y Comisiynwyr ac AGC yn rhanbarthol – mae'r Comisiynwyr ac AGC yn 
ymrwymo i ymgysylltu'n adeiladol â'i gilydd dan y trefniadau lleol/rhanbarthol 
hyn.  

2.2.3 Bydd Consortiwm Comisiynu Plant Cymru (4C), yr Uned Comisiynu 
Cydweithredol Cenedlaethol ac AGC yn cwrdd mewn ffordd debyg yn dilyn y 
patrwm mwyaf effeithiol.   
 

2.2.4 Ffocws yr ymgysylltiad hwn fydd: 
• nodi arfer da, yn arbennig lle ceir canlyniadau llesiant rhagorol i unigolion ac 

enghreifftiau o arweinyddiaeth a rheolaeth  
• rhannu gwybodaeth am bryderon neu ddigwyddiadau penodol sy'n berthnasol 

i'r sefydliadau eraill 
• rhannu unrhyw bryderon ynghylch llywodraethu neu hyfywedd ariannol 

darparwr gwasanaeth 
• ystyried canfyddiadau'r Comisiynwyr o weithgarwch monitro ansawdd 
• ystyried canfyddiadau'r rheoleiddiwr o weithgarwch arolygu a/neu 

adroddiadau/hysbysiadau gan y darparwr ac, yn benodol, diffyg cydymffurfio 
gwasanaethau â rheoliadau 

• cofrestriadau neu wasanaethau newydd arfaethedig neu gynlluniedig 
• adolygu effeithiolrwydd gweithdrefnau uwchgyfeirio pryderon lleol 
• rhannu enghreifftiau o arfer cadarnhaol  
• nodi unrhyw themâu neu dueddiadau  
• cyfle i fyfyrio ac i rannu unrhyw wersi a ddysgwyd  
• hwyluso cynllunio ar y cyd effeithiol o'n gwaith ar wahân 

 
 
2.3 Gwaith parhaus 
 
2.3.1 Rhannu gwybodaeth:  Gwybodaeth nad yw'n wybodaeth bersonol 
 
Bydd cydweithio rhwng AGC  a’r Comisiynwyr yn aml yn gofyn am rannu gwybodaeth 
yn barhaus ac mewn cyfarfodydd rhwng awdurdodau lleol ac AGC (e.e. data cyfanredol 
a dienw ar y gweithlu).  
 
Caiff gwybodaeth ei rhannu i alluogi pob sefydliad i gyflawni rolau a chyfrifoldebau 
unigol a chydlynu ein gwaith yn effeithiol. Gallai hyn gynnwys rhoi gwybod i'w gilydd am 
gynlluniau i ymweld â gwasanaethau, presenoldeb clefydau heintus mewn 
gwasanaethau, a gwybodaeth rydym wedi gofyn amdani gan wasanaethau. Mae'r 
wybodaeth hon yn cael ei rhannu i gael effaith gadarnhaol ar ein gwaith ac i leihau'r 
baich gweinyddol ar ddarparwyr gwasanaethau, ac, mewn rhai amgylchiadau, gall 
hefyd hwyluso ymateb amlasiantaeth cydlynol. 
 
Bydd y comisiynwyr yn cefnogi swyddogaethau rheoleiddiol AGC drwy ymateb i 
geisiadau am adborth i hwyluso’r gwaith o gynllunio arolygiadau.  Caiff y wybodaeth 
hon ei rhannu i gyflawni swyddogaethau AGC fel corff rheoleiddio ac mae'n cynnwys 
arolwg AGC ar-lein a luniwyd ar gyfer gweithwyr proffesiynol sy'n ymweld â gwasanaeth 
gofal cymdeithasol drwy'r ddolen hon:  Arolygon adborth | Arolygiaeth Gofal Cymru  
 
 
2.3.2 Rhannu gwybodaeth:  Gwybodaeth bersonol 
 
Yn ogystal â rhannu gwybodaeth nad yw'n wybodaeth bersonol er mwyn cydweithio, 
bydd gwybodaeth yn cael ei chyfnewid os bydd naill ai AGC neu'r Comisiynwyr yn 

https://careinspectorate.wales/feedback-surveys

meddwl bod angen rhannu gwybodaeth neu y byddai’n fuddiol er mwyn diogelu llesiant 
unigolyn yng Nghymru.  Mae hyn yn cynnwys: 
 

• pryderon a gwybodaeth berthnasol am ddiogelwch defnyddwyr gwasanaethau 
• gwybodaeth berthnasol am ddiffyg cydymffurfio â rheoliadau a / neu achosion o 

dorri contractau / cytundebau gwasanaeth (uwchgyfeirio pryderon)  
• pryder neu wybodaeth berthnasol sy'n bwrw amheuaeth ar addasrwydd i 

ddarparu gofal (addasrwydd gweithwyr, y rheolwr cofrestredig, yr unigolyn cyfrifol 
neu'r perchennog ei hun) 

 
Rhennir yr wybodaeth hon er mwyn diogelu llesiant pobl a chaiff ei rhannu cyn gynted 
ag y bo'n ymarferol.  
 
Fel rhan o'i swyddogaeth gofrestru, gall AGC ofyn am wybodaeth gan y Comisiynwyr 
am y canlynol: 
 

• lle ceir amheuaeth sy'n ymwneud ag addasrwydd parhaus darparwr i ddarparu 
gofal 

• lle ceir pryder ynghylch gallu darparwr i ddiwallu anghenion pobl pe bai 
uchafswm nifer y lleoedd mewn gwasanaeth yn cael ei gynyddu 

• lle ceir pryder ynghylch gallu darparwr i ddiwallu anghenion pobl pe bai 
gwasanaeth ychwanegol yn cael ei gymeradwyo i'r darparwr 

• lle mae darparwr yn destun ymchwiliad diogelu neu wedi'i enwi mewn un  
 
2.4 Adroddiadau a hysbysiadau 
 
Bydd AGC a’r Chomisiynwyr yn sicrhau bod gwybodaeth ar gael o'u gweithgarwch 
rheoleiddio a chomisynu a all helpu'r llall yn ei swyddogaeth. Bydd hyn yn cynnwys 
gwybodaeth am adroddiadau a hysbysiadau AGC ac adroddiadau gan y Comisiynwyr.  
 
2.4.1 Adroddiadau a hysbysiadau AGC  
 
Lle ceir pryderon ynghylch yr effaith ar a/neu’r risg bosibl i iechyd a llesiant pobl sy'n 
defnyddio gwasanaeth rheoleiddiedig, fel bod AGC yn cymryd camau gorfodi, bydd 
AGC yn rhannu gyda’r awdurdodau cynnal ei chanfyddiadau o arolygiad cyn i'r 
adroddiad arolygu gael ei gyhoeddi.  
 
Ni fydd adroddiadau drafft cynnar yn cael eu rhannu oherwydd bod y rhain yn destun 
proses ‘ymateb i adroddiadau arolygu’ AGC, ond bydd yr arolygydd yn amlinellu (ar 
lafar neu drwy e-bost) unrhyw feysydd tebygol o ddiffyg cydymffurfio a'r dystiolaeth sy’n 
sail i unrhyw doriad posibl.   
 
Mae rhannu'r canfyddiadau a’r hysbysiadau hyn yn ymateb cymesur i alluogi’r 
Comisiynwyr i arfer eu swyddogaethau. Dylai'r wybodaeth a rennir yn y cyfnod cynnar 
hwn gael ei thrin yn ofalus gan y Comisiynwyr oherwydd y gall newid.  Caiff y 
wybodaeth hon ei rhannu ar sail gyfrinachol ac ni ddylai gael ei dosbarthu’n ehangach.  
 
Caiff adroddiadau arolygu, ac unrhyw Hysbysiadau Gweithredu â Blaenoriaeth, eu 
hanfon yn awtomatig at y Comisiynwyr drwy system electronig AGC pan gaiff yr 
adroddiad ei gyhoeddi.  

https://www.arolygiaethgofal.cymru/ein-hadroddiadau/adroddiadau-gwasanaethau-ac-arolygiadau

Ni chaiff Hysbysiadau Gweithredu â Blaenoriaeth eu cyhoeddi ar wefan AGC.  
 
Caiff hysbysiadau eu hanfon at y Comisiynwyr.  Mae’r rhain yn cynnwys hysbysiadau 
gwella, hysbysiadau o gynigion i roi amodau ar y cofrestriad, a hysbysiadau o 
benderfyniadau.  Caiff y rheswm dros gyhoeddi’r hysbysiad ei anfon at y Comisiynwyr.  
Caiff hyn ei wneud gan yr arolygydd pan gaiff yr hysbysiad ei gyhoeddi. Bydd y 
darparwr yn gallu apelio yn erbyn yr hysbysiadau a'r penderfyniadau.     
 
2.4.2 Adroddiadau’r Comisiynwyr 
 
Pan fydd y Comisiynwyr yn llunio adroddiadau ynghylch ansawdd gwasanaethau sydd 
wedi'u comisiynu , caiff y rhain eu rhannu ag AGC.  Mae hyn yn cynnwys adroddiadau 
yn dilyn ymweliad comisiynu / monitro neu ymweliad cysylltiedig arall, megis Iechyd a 
Diogelwch, Atal a Rheoli Heintiau, a hylendid bwyd. Mae hyn hefyd yn cynnwys 
adroddiadau diwydrwydd dyladwy a hyfywedd ariannol.  
 
 
3 Y Cyfryngau a Chyhoeddiadau 
 
Bydd AGC a’r Comisiynwyr yn ceisio rhoi rhybudd digonol i'w gilydd a gwybodaeth 
ddigonol am unrhyw gyhoeddiadau y bwriedir eu gwneud i'r cyhoedd ar faterion 
perthnasol. 
 
Mae AGC a’r Comisiynwyr yn ymrwymo i weithio gyda'i gilydd, lle y bo'n briodol, i lunio 
datganiadau neu gyfathrebiadau ar y cyd sy'n tynnu sylw at gydweithio neu 
weithgareddau sy'n berthnasol i'r ddau sefydliad. 
 
Mae AGC a’r Comisiynwyr yn parchu cyfrinachedd unrhyw ddogfennau sy'n cael eu 
rhannu cyn cael eu cyhoeddi ac ni fyddant yn gweithredu mewn unrhyw ffordd a 
fyddai'n achosi i gynnwys y dogfennau hynny gael eu gwneud yn gyhoeddus cyn y 
dyddiad cyhoeddi cynlluniedig. 

 
4 Llywodraethu 
 
Caiff effeithiolrwydd y gydberthynas waith rhwng AGC a’r Comisiynwyr ei gefnogi gan 
gyswllt rheolaidd, naill ai'n ffurfiol neu'n anffurfiol.  
 
Fel arfer, bydd unrhyw anghytundeb rhwng AGC a’r Comisiynwyr yn cael ei ddatrys ar 
lefel weithredol. Os nad yw hyn yn bosilb, mae'n rhaid tynnu sylw rheolwyr y 
Memorandwm Cyd-ddealltwriaeth sydd wedi'u nodi yn Atodiad A ato, a all yna ei 
uwchgyfeirio fel sy'n briodol o fewn y ddau sefydliad i ddod i ddatrysiad boddhaol ar y 
cyd.  Dylai sefydliadau geisio datrys anghytundebau o fewn amser rhesymol. 
 

5 Hyd y Memorandwm Cyd-ddealltwriaeth hwn a phryd y caiff ei 
adolygu 

 
Mae AGC a’r Comisiynwyr wedi nodi person sy'n gyfrifol am reoli'r Memorandwm Cyd-
ddealltwriaeth hwn yn Atodiad A. Byddant yn cysylltu yn ôl y gofyn i sicrhau bod y 
Memorandwm Cyd-ddealltwriaeth hwn wedi'i ddiweddaru, i nodi unrhyw broblemau 

newydd, ac i ateb unrhyw gwestiynau sy'n codi yn y gydberthynas waith rhwng y ddau 
sefydliad. 
 
Nid oes cyfyngiad amser i'r Memorandwm Cyd-ddealltwriaeth hwn a bydd yn parhau i 
gael effaith oni bai fod angen i'r egwyddorion a ddisgrifiwyd gael eu newid neu eu bod 
bellach yn amherthnasol. Caiff y Memorandwm Cyd-ddealltwriaeth hwn ei adolygu gan 
reolwyr y Memorandwm Cyd-ddealltwriaeth bob tair blynedd neu'n gynt, ar unrhyw 
adeg, ar gais y naill sefydliad neu’r llall. 
 
 
 
6 Llofnodion  

 
• Arolygiaeth Gofal Cymru                

Dirprwy Brif Arolygydd  
Dyddiad: 18.05.22 

 
• Grŵp Penaethiaid Gwasanaethau Oedolion Cymru Gyfan 

Cadeirydd Grŵp Penaethiaid Gwasanaethau Oedolion  
Cymru Gyfan  
Dyddiad:  16.05.2022  

 
• Grŵp Penaethiaid Gwasanaethau Plant Cymru Gyfan 

Cadeirydd Grŵp Penaethiaid Gwasanaethau Plant Cymru Gyfan 
Dyddiad:  16.05.22  

 
• Bwrdd Rheoli 4C 

Cadeirydd Bwrdd Rheoli 4C   
Dyddiad:  05.04.22 

 
• Bwrdd Rheoli'r Uned Comisiynu Cydweithredol Cenedlaethol 

Cadeirydd Bwrdd Rheoli'r Uned Comisiynu Cydweithredol  
Cenedlaethol  
Dyddiad:  05.05.22  

 
• Byrddau Iechyd Lleol 

o Bwrdd Iechyd Prifysgol Aneurin Bevan   
Jennifer Winslade, Cyfarwyddwr Gweithredol Nyrsio 
Dyddiad:  14.08.23 

 
o Bwrdd Iechyd Prifysgol Betsi Cadwaladr   

Nick Lyons, Cyfarwyddwr Gweithredol Meddygol /  
Gwarcheidwad Caldicott 
Dyddiad:  04.04.23 

 
o Bwrdd Iechyd Prifysgol Caerdydd ar Fro 

Yr Athro Meriel Jenney, Cyfarwyddwr Gweithredol Meddygol /  
Gwarcheidwad Caldicott 
Dyddiad: 31.08.23 

o Bwrdd Iechyd Prifysgol Cwm Taf Morgannwg 
Dr Dom Hurford, Cyfarwyddwr Gweithredol Meddygol /  
Gwarcheidwad Caldicott  
Dyddiad: 14.08.23 

 
o Bwrdd Iechyd Prifysgol Hywel Dda  

Jill Paterson, Cyfarwyddwr Gofal Sylfaenol, Cymunedol  
a Gofal Hirdymor  
Dyddiad: 22.08.23 

 
o Bwrdd Iechyd Addysgu Powys 

Cyfarwyddwr Meddygol / Gwarcheidwad Caldicott  
Dyddiad: 19.04.23 

 
o Bwrdd Iechyd Prifysgol Bae Abertawe  

Yr Athro Richard Evans, Cyfarwyddwr Gweithredol Meddygol,  
BIPBA  
Dyddiad: 17.08.23 

Atodiad A – Manylion cyswllt 
 
• AGC 

Pennaeth Arolygu Gwasanaethau Oedolion a Phlant, Arolygiaeth Gofal Cymru  
E-bost: agc@llyw.cymru  
Ffôn: 0300 7900 126 
www.arolygiaethgofal.cymru 

 
Ceisiadau am wybodaeth: 
Rheolwr Ansawdd a Gwybodaeth 
Arolygiaeth Gofal Cymru 
E-bost: CIWInformation@gov.wales 
Ffôn: 0300 7900 126 

 
• Awdurdodau Lleol  

Cadeirydd Penaethiaid Gwasanaethau Plant Cymru Gyfan 
E-bost: contact@adss.cymru 
www.adss.cymru 

 
 

• Byrddau iechyd lleol 
Cysylltwch â’r bwrdd iechyd perthnasol 

 
• Bwrdd Rheoli 4C 

Cadeirydd Bwrdd Rheoli 4C  
4Cs@rctcbc.gov.uk 

 
• Bwrdd Rheoli'r Uned Comisiynu Cydweithredol Cenedlaethol 

Cadeirydd Bwrdd Rheoli'r Uned Comisiynu Cydweithredol Cenedlaethol  
Manylion cyswllt - Uned Comisiynu Cydweithredol Cenedlaethol (gig.cymru) 

 
Atodiad B: Protocol Rhannu Gwybodaeth 
 
Noder: mae'r dogfennau hyn ar fin cael eu hadolygu a'u diweddaru 

• Protocol Rhannu Gwybodaeth rhwng Arolygiaeth Gofal Cymru ac Awdurdodau Lleol 
Cymru 

• Protocol Rhannu Gwybodaeth rhwng Arolygiaeth Gofal Cymru a Gwasanaethau 
Iechyd Gwladol Cymru 

 

mailto:agc@llyw.cymru
mailto:CIWInformation@gov.wales
mailto:contact@adss.cymru
http://www.adss.cymru/
mailto:4Cs@rctcbc.gov.uk
https://uggc.gig.cymru/ggsa/manylion-cyswllt/
https://www.arolygiaethgofal.cymru/sites/default/files/2023-10/311023-Information-Sharing-Protocol-Local-Authorities-CY.pdf
https://www.arolygiaethgofal.cymru/sites/default/files/2023-10/311023-Information-Sharing-Protocol-Local-Authorities-CY.pdf
https://www.arolygiaethgofal.cymru/sites/default/files/2023-10/311023-Information-Sharing-Protocol-NHS-CY.pdf
https://www.arolygiaethgofal.cymru/sites/default/files/2023-10/311023-Information-Sharing-Protocol-NHS-CY.pdf

